
Igandean ekidin ezineko zita
izango dute haur eta gazte
korrikalariek, Ero Etxeko krosa

XIX. edizioa beteko du aurtengo Ero Etxe Elkartearen
krosak; 11:30ean abiatuko den lasterketak 700 bat
korrikalariren parte hartzea espero du 7

Mintzolako ‘Ahots Baten’ sormen
egonaldiek, ahozkotasunaren
alor ezberdinak landu dituzte

Sormenerako gunea 15 eta 20 urte arteko gazteei
eskaini zaie, Maddi Etxeberria larrauldarrak Zestoako
egonaldietan parte hartu eta balorazioa egin du 4

Orendaingo Sorginak,
feminismoan ezagutuz   
Feminismoa oinarri duen taldeak larunbatean Zarena
Zarelako festa antolatu du, «gauza onak eskertzeko» 5

Urrian sortutako taldea «erabat irekia da» eta maiztasunez biltzen da herrian. IMANOL GARCIA LANDA

IKASTETXEEK EUREN
KULTUR ASTEAK
PREST DITUZTE
Matrikulazio kanpainarekin bat eginik ikastetxeek
egitarauak osatu dituzte zentroa ezagutarazteko  2

Eskola aurrean aurreikusten dira lehen inbertsio lanak. M. UGARTEMENDIA

Berastegik, milioi bat
euroko aurrekontua
Iazkoa baino aurrekontu altuagoa da eta helburuetan
herriaren irisgarritasuna hobetzea kokatzen da 3



Matrikulazio
kanpainarekin 
buru-belarri ari dira
ikastetxeak, beren
eskaintza marraztuz

ITZEA URKIZU 

Urtarrilari aldapa bat ezartzen zaio
defektuz, ziklo hasierek berezkoa
duten zailtasun hori nabarmentze-
ko-edo. Gabonen bestondotik arin
irten behar izaten dute, ordea, ikas-
tetxeek: hurrengo ikasturteko matri-
kulazio kanpaina abiarazten dute. 

Seme-alabak nola hazten diren
ikustearekin batera, nola hezi nahi
dituzten ere aukeratu behar izaten
dute gurasoek eta, etxeko hezkun-
tzarekin hobekien uztartzen diren
ereduak hautatu. 

Horrela, aurkezpen gutunak kul-
tur egitarau eta jarduera forman
idazten dituzte ikastetxeek, herrita-
rrei irekitako hitzorduekin. 

Batzuk hasiak dira jada, Tolosako
Hirukide eta Ibarrako Uzturpe, kasu.
Eta, beste batzuk, aste honetan ber-
tan abiaraziko dituzte urteko egun
garrantzitsuenetakoak. 

Eskualdeko ikastetxeen
aurkezpen gutunak, labean

Hezkuntza eredu berritzaileak,
elikadura egokia zaintzeko gomen-
dioak, parekidetasuna, Tolosaldetik
mundu zabaleko arazoen berri iza-
tearen garrantzia, euskara,... Behin

balorez beteriko zerrenda osatuta,
gurasoek hautatu beharko dute,
orain, etorkizuneko herritarrak haz-
teko eta hezteko mamirik egokiena
zein den. 

Nuria Sanchez adituak estimulazio goiztiarraren inguruko ikastaroa eskaini zuen, asteburuan, Hirukiden. M. IRAOLA

PISUKIDE BILA

Tolosan: Pisukide neska baten bila
nabil. Etxea handia da, eta 3 logela,
bi komun, sala ederra eta espazio
handia duen sukaldea ditu. Gaine-

Iragarki laburrak

ra, herriaren erdigunean dago bizi-
lekua. Gelaren prezioa 200 eurokoa
da, eta bestelako gastuak –ura,
elektrizitatea eta gasa bi hilean
behin– kopuru horri gehitu beharko
zaizkion. Kontaktua: 680 25 80 40.

HIRUKIDE IKASTETXEA 
TOLOSA

Urtarrilak 23, larunbata. 

10:30-12:30. Ate irekien jardunal-
dia San Frantzisko pasealekuko
eraikinean, Hirukide Jesuitinetan. 

LASKORAIN IKASTOLA 
TOLOSA

Urtarrilak 23, larunbata. 

11:00. Ezagutu Laskorain ate ire-
kien jardunaldia, Haur Hezkuntzan
eta Lehen Hezkuntzan, Sakramenti-
noen eraikinean. 
Urtarrilak 25, astelehena. 

18:00. Ezagutu Laskorain ate ire-
kien jardunaldia, DBHn, Usabalgo
eraikinean. 

Egitarauak

Urtarrilak 27, asteazkena. 

17:30. Hitzaldia: Konfiantzaren pe-
dagogia, Arizmendi ikastolako
Amaia Anteroren eskutik. 

SAMANIEGO IKASTETXEA 
TOLOSA

Urtarrilak 20, gaur. 

17:30. Eta hik zer? antzerki forum-
a, Baketik eta Donostia 2016ren
eskutik, Samaniegoko Haur Hez-
kuntzako erabilera anitzeko gelan. 
Urtarrilak 21, osteguna. 

Goizez. Hitzaldia, LHko 6. mailako
eta DBHko 1. mailako ikasleentzat,
Orixe institutuan: Tolosatik Tokiora
bizikletaz, Lander Egiaren eskutik. 
Urtarrilak 22, ostirala. 

17:30. Hitzaldia Marian Moreno

hezkidetza eta berdintasun aditua-
ren eskutik, Topic zentroan: ¡Cómo
hemos cambiado! ¿O, no?.
Urtarrilak 23, larunbata. 

11:00-13:00. Ate irekien jardunal-
dia Samaniego ikastetxean. 
Urtarrilak 25, astelehena. 

18:00. Ate irekien jardunaldia Orixe
institutuan. Bertan, eraikin berria-
ren informazioa eskainiko dute. 
Urtarrilak 26, asteartea. 

17:30. Hitzaldia, Finlandiako hez-
kuntza aditu baten eskutik, Topic
zentroan: Finlandiako hezkuntza
sistemaren giltzarriak, gurean apli-
katzeko modukoak?
Urtarrilak 27, asteazkena. 

17:30. Sukaldaritza makrobiotiko
tailerra, Agurtzane Larrañagaren
eskutik, Samaniego ikastetxeko
Haur Hezkuntzako jangelan. 
Urtarrilak 29, ostirala. 

16:45. Haur jolasak, Larramendi
auzoan. Jarraian, txokolate jatea
izango da eta, ondoren, Irantzu
Mantxoren emanaldia. 

UZTURPE IKASTOLA 
IBARRA

Urtarrilak 20, gaur. 

17:30-19:30. Sendabelar tailerra,
Amaia Bastarrika naturistaren es-
kutik, ikastolako jangelan. 
Urtarrilak 21, bihar. 

09:00. Kike Amonarrizen saioa,
DBHko ikasleentzat, kultur etxean:
Gazteek euskaraz hitz egin nahi al
dute?
17:30. Hitzaldia, kultur etxean,
Karlos Zurutuza kazetariaren esku-
tik: Errefuxiatuak: ihesaldi bat, ha-
maika istorio. 
18:00. Ate irekien jardunaldia,
Emeterio Arreseko eraikinean, 2 ur-
teko haurren gurasoentzat. 
Urtarrilak 23, larunbata. 

15:00-18:00. Puzgarriak Belabieta
kiroldegian. 
18:00. Txokolate jatea plazan. 
Otsailak 26, ostirala. 

20:30. Alurr dantza taldearen Tra-
diziotik sorkuntzara ikuskizuna, Be-
labieta kiroldegian. 

I. URKIZU TOLOSA

Datorren urtarrilaren 29an egiteko-
ak ziren arren, azkenean, ostiral ho-
netan bertan izango da inauterieta-
ko zezen festak palkoetatik jarraitu
ahal izateko zozketa, 19:00etan,
kultur etxeko areto nagusian. Hori
dela eta, izena emateko epea ere
aurreikusi baino lehen zabaldu
dute. Kultur etxean egin daiteke,
10:00etatik 13:00era eta 16:00eta-
tik 20:00etara.

Gogoratzekoa da, palkoen zozke-
tan parte hartu ahal izateko, 12 per-
tsonako taldea osatzea ezinbeste-
koa dela; horien guztien izen-abize-
nak eta NAN zenbakiak ere zehaztu
beharko dira izena ematerakoan,
gainera. Datuen orria, kultur etxea-
ko bulegoan nahiz
www.tolosa.eus/inauteriak atarian
ere eskuratu ahal izango da. Palkoe-
tan, 2,5 euroko prezioa oraindu be-
harko da, pertsona bakoitzeko; tal-
de osoak, beraz, 30 euro. 

Azkenik, aipatzekoa da izen berak
ezin izango duela zerrenda batean
baino gehiagotan azaldu; hala ger-
tatuko balitz, zuzenean zozketatik
kanpo geratuko litzateke pertsona
horren taldea.

Sarrera arruntak, astelehenean

Azken urteotako bideari jarraituz,
zezen festetarako sarrerak eskura-
tzeko hainbat bide eskainiko dituz-
te. 

Batetik, datorren astehenean, hi-
laren 25ean, internet bidezko sal-
mena zabalduko dute, 10:00etatik
aurrera. www.bibe.me helbidea ba-
liatu beharko da horretarako, eta ze-
zen plazako sarreren %60 bideratu-
ko dituzte horra. 

Inauterietako zezen ikuskizuneta-
ko sarrerak bide tradizionalagoeta-
tik eskuratu nahi dituztenentzat, be-
rriz, otsailaren 1ean, Leidorren, sei
leihatila zabalduko dituzte, sarreren
%35 bertan salgai jartzeko.
16:00etatik 20:00etara, otsailaren
3ra bitarte bertan erosi ahal izango
dira sarrerak, baldin eta lehenago
agortzen ez badira. 

Azkenik, zezen ikuskizunen egu-
nean bertan, inauterietan, zezen
plazako leihatilak ere zabalik izango
dira; sarreren %5 bideratuko dute
horra. 

Tendidoko nahiz harmailetako sa-
rrerek 2 euroko prezioa izango dute. 

Izen-ematea zabalik da
jada, eta kultur etxera
bertaratu beharko da
horretarako

Zezen plazako
ikuskizunetarako
palkoen zozketa
ostiralera
aurreratu dute



Milioi bat eurotik
gorako aurrekontua
du Berastegiko Udalak
2016rako

M. UGARTEMENDIA BERASTEGI

2016ari begira ari dira jada lanean
Berastegiko Udalean. Urtea amai-
tzerako abenduaren 28an, urteko
azkeneko ohiko plenoan, onartu zu-
ten aho batez 2016ko aurrekontua;
lehenago Herri Batzarrean herrita-
rrekin gaia landu eta onarpena
eman eta gero.

2016ko aurrekontua 1.080.115
eurokoa da, Amaia Azkue alkatea-
ren esanetan iaztik «pixka bat» hazi
dena, iaz baino «65.000 euro gehia-
gokoa».

Udalaren diru sarrera nagusiak
«herena litzatekeena Aldundiak
ematen duen laguntzatik, foru fun-
tsetik», Azkueren esanetan. Gaine-
rako diru sarrerak herritarren zerge-
tatik eta enpresen zergetatik biltzen
dute, nagusiki.

Gastuei dagokienez, berriz, «he-
ren bat» udal eraikinen «mantenura-
ko» gastatzen da. Beste «heren bat»
pertsonal gastuei dagokiena da,
«zerbitzu horiek emateko behar di-
tugun pertsonen kostua litzateke».
Falta den herena beste hainbat ka-
pitulutan eta gastutan banatuko li-
tzateke: «Maileguen interesak or-
daintzen, horien interesak, amorti-
zazioak...».

170.000 eurotako inbertsioak

Gastuetan inbertsioen atalak ga-
rrantzia handia du, bertan zehazten
baitira 2016ari begirako proiek-
tuak. Berastegiko Udalak aurten
«170.000 eurotako partida» jarri du
inbertsioetarako. Nahiz eta urtean
zehar ere «behar puntualei erantzu-
teko» bestelako aukerak ere badau-
den. Gainera, urtea amaitzearekin
batera 2015eko likidazioa egiten du
udalak eta bertan sortzen den «pol-
tsatsoarekin», kreditu aldaketa bi-
dez bestelako inbertsioak egiteko
aukera ere izango lukete.

Irisgarritasuna hobetzea udalaren
2016 proiektu nagusien artean

Edonola ere, orain arte aurreikusi
dituzten inbertsioen artean, arlo ez-
berdinei eragiten dieten proiektuak
aurreikusten dituzte. Batetik, iaztik
lortuta dituzten zenbait diru lagun-
tzekin batera «udaletxeko bi eraiki-
netan azterketa energetiko bat» egi-
tea da. Azterketa horrekin udalaren-
tzat eraikin horien gastua
«bideragarria» izan dadin zein neurri
hartu beharko lituzketen jakingo lu-
kete.

Bestetik, udalak egina duen iris-
garritasun planari lotutako proiek-
tuak dituzte. Berastegiko plaza ixte-

ko proiektua aspalditik garatzen ari
da udala herritarrekin batera. Plaza
itxi eta gero «errepide nagusia» izan-
go duten horretan «hobekuntzak»
egitea aurreikusten dute «epe mo-
tzean». Horrez gain, irisgarritasunari
begirako zenbait puntu hobetzeko
ere aprobetxatuko dituzte lan ho-
riek: «Espaloiaren hobekuntza, oi-
nezkoak gurpildun aulkiarekin edo
haurren aulkiarekin erosoago eta
seguruago joan daitezen».

Halaber, autobus geltokia egoki-
tzeko proiektua ere burutuko dute
2016an Berastegin. Azkueren esa-

netan plazatik aterako dute gelto-
kia.

Eta azkenik, herriko frontoian
«egokitzapenak» ere egin nahi dituz-
te. Zenbait urtetan margotu egin
izan den arren, hobekuntzak egin
gabe «urte asko» daramatzala dio
Azkuek. Hoditeriekin dituzte arazo-
ak bertan, eta horiek konpondu arte
bestelako txukuntze lanak egitea al-
ferrikakoa dela uste du Azkuek. Ho-
rregatik, 2016 honetan beharrezko-
ak diren lan horiek egitea aurreikus-
ten dute.

Urtean zehar sor daitezkeen bes-
telako inbertsioak geratzen den pol-
tsatik eta diru laguntzetatik egitea
aurreikusten dute.

Udalaren zorra «jasangarria»

Berastegiko Udalak egun duen zorra
udal eraikina berritzeko eskatu zen
maileguarena da. Hala ere, Azkue-
ren esanetan udalak duen zorra
«kontrolatua» eta «jasangarria» da.
Hain zuzen ere, maileguaren amor-
taziorako eta maileguaren interese-
tarako «aurrekontuaren zati bat» bi-
deratzen dute. Zorraren «heren bat»
likidatuta dute, eta beste hamar ur-
teko epea dute «zor hori kitatzeko».

Berastegiko Udala «saneatuta»
dagoen udala dela dio Azkue alkate-
ak.

Edonola ere, «gustura» dago Az-
kue aurrekontua onartzea 2015ean
bertan lortu zutelako. Gainera, ko-
purua «pixka bat» igotzea ere lortu
dute eta horregatik «pozik» daude.
Bestalde, EH Bilduko udal taldearen
proposamena alderdi jeltzaleak
osatzen duen oposizioak «babestu»
izanak ere, udalari «hobeto funtzio-
natzea» eragin diezaiokeela uste du,
eta alde horretatik ere «gustura»
daude.

Urteko lehen inbertsioa eskola aurreko errepidea eta inguruko espaloia hobetzeko lanetan gauzatuko da. M. U.

Tolosaldea

Berastegin, Leaburun
eta Orendainen
mezak ospatuko
dituzte ermitetan

MAIER UGARTEMENDIA 

Urtarrilaren 20a, San Sebastian
eguna da gaurkoa, eta ohikoa den
moduan eskualdean ospakizun
eguna izango da.

Berastegin, Leaburu-Txaraman
eta Orendainen San Sebastian san-
tuaren ermitak dituzte, eta tradizio-
ari jarraituz hiruretan izango da
meza gaurkoan.

Urtero bezala, goiztiarrenak be-
rastegiarrak izango dira. Herriko gai-
lurretako batean kokatzen den er-
mita berezian izango dute meza he-

rritarrek, eta eguraldiak lagunduz
gero kanpoan herriko bistak ikusiz
hamaiketatxoa egitera ere animatu-
ko dira.

Orendainen ere izango du zeresa-
na eguraldiak. Hain zuzen ere, uda-
lak dei egin du eguraldi ona izango
balitz, ibilgailuak herrian utzi eta
txistularien atzetik oinez ermitarai-
no herritar guztiak batera joatera.
Txistulariak 11:15tan herritik irten-
go dira. Festa luzatzeko aukera izan-
go da Orendainen, urtero bezala el-
kartean bazkarian eta bazkalostean
sortuko den giroarekin.

Leaburun arratsalderako utzi
dute ospakizunerako tartea. Hemen
ere, mezaz gain herriko dantzarien
emanaldiaz gozatzeko aukera izan-
go da lehenik eta askaria egitekoa
gero.

San Sebastian omenduz, festa
BERASTEGI

10:00. Meza San Sebastian ermi-
tan.

LEABURU-TXARAMA

17:00. Meza San Sebastian 
ermitan. Ondoren, herriko dantza-
rien dantza emanaldia izango da 
ermitaren aurrean. 
18:30. Askaria Zazpi Bide elkarte-
an.

ORENDAIN

11:15. Herriko plazatik, txistularia-
kin alaituta kalejira izango da ermi-
taraino.
11:30. Meza San Sebastian ermi-
tan. Ondoren  eraikin berrian ha-
maiketakoa.
14:00. Bazkaria Eltxoak elkartean.

San Sebastian

Herriko dantzariek emanaldia eskainiko dute urtero bezala, Leaburun. M. U.

Aisa taldea sortu nahi
dute etorri berrientzat

IRURA. Irurako eta Anoetako udalek
elkarlanean Aisa taldeak bultzatu
nahi dituzte. Etorri berriak euskara-
ra hurbiltzeko prestatutako ikasta-
roak izango dira eta Irurako Gaztele-
kuan eskainiko dituzte, urtarrilean
hasi eta ekainera arte. 120 orduko
iraupena izango du ikastaro honek.
Astean hiru egunetan izango dira
saioak eta prezioa 40 eurokoa izan-
go da. Ikastaroa finantzatzeko diru
laguntzak eskatu daitezke udaletxe-
etan. Interesa dutenek, Irurako uda-
letxera jo dezakete matrikula egite-
ra.

Udal liburutegiak
ordutegi berria du

ANOETA. Azaroan inauguratu zuten
Anoetako udal liburutegi berria, La-
sarbe kaleko udal lokaletan kokatu-
ta dagoena. Ordutegi berria du libu-
rutegiak Anoetako Udaleko Kultura
sailetik jakinarazi dutenez. Astele-
henetik ostiralera arratsaldero izan-
go da zabalik 16:00etatik 19:30era
eta goizez astelehen eta asteazke-
netan irekiko dute 11:00etatik
13:30ra. 

Hezkuntza batzordeak
bilera egingo du bihar

ZIZURKIL. Udaleko Hezkuntza ba-
tzordearen bilera deialdia eginda
dago biharko Zizurkilen. Arratsalde-
ko 15:00etan egin dute hitzordua
Atxulondo kultur etxean. Batzordeko
parte hartzaileen gerturatzeko
deialdia luzatu die Zizurkilgo Uda-
lak.

Kaukasorako bidaiari
buruzko emanaldia 

TOLOSA. Erlantz Gonzalez tolosa-
rrak eta Asier Gutierrez irurarrak
saioa eskainiko dute gaur Tolosako
Bidaiarien Txokoan. Bi gazte hauek,
Pirinioetan eta Alpeetan hainbat es-
kialdi egin ondoren, beste lurralde
batzuetara jo dute kirol hau prakti-
katu nahian. Kaukaso mendikateko
esperientziak kontatuko dituzte bi-
deo baten bidez, gaur iluntzeko
20:00etan Tolosako Errotan kokatu-
ta dagoen txokoan. Bidai hau egite-
ko arrazoiak eta bidean topatu di-
tuzten arazoak azalduko dituzte
19:30ean hasiko den saioan.

Plastiko bilketa
egingo dute bihar

LARRAUL. Bihar, urtarrilaren 21ean
siloko plastiko bilketa zerbitzua
izango da Larraulen. Ohiko lekuetan
utzi beharko dira plastikoak eta ber-
tatik jasoko dituzte arduradunek.
Herritarrei deia luzatu diete, siloko
plastikoa ohiko puntuetan utz deza-
ten.

Zestoako Sastarrain baserrian egonaldian parte hartu zuten gazteak eta antolatzaileak. XENPELAR DOKUMENTAZIO ZENTROA

JON MIRANDA LARRAUL

Abenduaren 26tik 30era Zestoako
Sastarrain baserri eskolan bildu
dira hainbat gazte Ahots Baten sor-
men egonaldietan parte hartzeko.
Ahozkotasunaren diziplina ezberdi-
nak lantzeko Mintzolak antolatu
duen ekimena izan da eta antola-
kuntzan parte hartu dute Ikastolen
Elkarteak, Euskal Herriko Antzerki-
zale Elkarteak, Euskal Kantuzaleen
Elkarteak eta Bertsozale Elkarteak.

15 eta 20 urte bitarteko 28 gaz-
tek hartu dute parte eta horietako
bat Maddi Etxeberria larrauldarra
izan da: «Bi bideetatik jaso nuen
egonaldien berri, bertso udalekue-
tara urtera joaten naiz eta hango
parte hartzaileen informazioa bidali
ziguten eta Lorratzak taldeko kide

naizenez handik ere iritsi zitzaidan
gonbidapena». Antzerkigintza ez
beste diziplina guztiak ezagunak zi-
tuen Etxeberriak eta ezagupenak
zabaltzeko aukera izan du egonal-
dietan.

Sormenerako gunea

Kultur adierazpide bakoitzaren
ekarpenak bildu dituzte lau egune-
tan. Esti Alberdi, koordinatzaile be-
zala aritu den eragileak azaldu due-
nez, «etorkizuneko gure euskal gaz-
teriari gune bat eskaini nahi izan
diogu, aukera berri bat jarri nahi
izan diegu mahai gainean». Mintzo-
lak lehenengo aldiz jarri du martxan
ekimena eta arrakastatsua izan da.

Diziplina bakoitzari egun bat es-
kaini diote eta dinamizatzaile bat ar-
duratu da egun horretako ekimenak
koordinatzeaz. Bere esku geratu da
egun osoko lanketa eta baita alor
bakoitzeko sortzaile bat aterpetxera
gonbidatzea. Harekin arratsaldero
hizketalditxo bat egin eta gaubeila
bat antolatu dute. «Afaldu eta gero

Mintzolak sormenerako 
gune bat eskaini die 
15 eta 20 urte arteko gazteei 

Maddi Etxeberria
larrauldarrak parte hartu
du Zestoan ospatutako
sormen egonaldietan

saio bat eskaintzen ziguten eta gu-
retzako opari bat zen. Beatriz Egiza-
balek lau ipuin kontatu zizkigun le-
henengo gauean. Bigarren egunean
Eñaut Gantxegi izan genuen bisitan
eta antzerkigintzaz aritu zitzaigun.
Hurrengo egunetan, kantagintzaz
jarduteko Mikel Markez etorri zitzai-
gun bisitan eta bertsolaritzaz aritze-
ko Beñat Gaztelumendi eta Andoni
Egaña», aipatu du Etxeberriak. Adie-
razpide bakoitza ikuspegi ezberdi-
netatik lantzeko aukera izan zuten.

Egunero-egunero ikasitakoare-
kin, gazteek Mikro irekia izeneko
gaubeila eskaini zuten azken egu-
nean. «Ipuinak, eurek sortutako
kantuak eta bertsoak izan ziren», Al-
berdik nabarmendu duenez, «jaso
bakarrik ez, eman ere egin zuten
parte hartu zuten gazteek».

Parte hartzaileek nahiz eta dizipli-
na ezberdinetatik gerturatu egonal-
dira, interes handia agertzen zuten
beste alorrekiko. Alberdik horrela
nabarmendu du: «Talde bat eta ba-
karra izan gara gazteak eta hezitzai-
leak. Denbora librea ere kanturako
eta sorkuntzarako baliatzen zuten
gazteek. Oso emankorra izan da».
Bat dator Etxeberria: «Deskantsurik
gabe jardun dugu eta oso bizia izan
da. Akaso beste egoera batean eza-
gutuko ez genukeen jendearekin
egoteko aukera izan dugu. Errepika-
tzeko moduko esperientzia izan da».

Egonaldiak hasiera bat besterik
ez dira izan Alberdiren ustez. «Anto-
lakuntzan aritu garen eragileok argi
dugu hau dela bidea. Momentuz lau
eguneko egonaldia izan da baina
batek daki urte osoko dinamika bat
garatzeko aukera ez ote dugun izan-
go gazte sortzaile hauentzat».

ERREDAKZIOA

Amasa-Villabonako Udaleko Gizarte
sailak aurtengo martxoaren 8a ira-
gartzeko kartela erabakitzeko lehia-
keta antolatu du.

Lehiaketan parte hartu ahal iza-
teko, herrikoa izan behar da, eta 16
urtetik gorakoa. Udalak jakinarazi
duenez, lan irabazleak 200 euroko
saria izango du.

Aurkeztutako lanek originalak
izan behar dute eta A4 neurrian egi-
nak eta kartela egiteko edozein tek-
nika erabili ahal izango da. Honako
leloak agertu beharko du: Martxoak
8, Emakumearen Nazioarteko Egu-
na 2016, Amasa-Villabona.

Lanak aurkezteko epea urtarrilak
29ra arte egongo da zabalik eta
Amasa-Villabonako Gizarte sailaren
bulegoan aurkeztu daitezke,
09:00tatik 14:00tara. Lanekin ba-
tera, sobre itxi bat aurkeztu behar
da, eta bertan parte hartzailearen
izen-abizenak eta telefonoa jarri be-
har dira.

Bilera deialdiak

Aiztondo Zerbitzuen Mankomunita-
teak bilera deialdiak egin ditu Nazio-
arteko Emakumeen Eguna presta-
tzen joateko. 

Lehen bilera, urtarrilaren 27an
egingo dute asteazkenarekin La-
rraulgo liburutegian, arratsaldeko
18:00etan hasita.

Hurrengo egunean, urtarrilaren
28an, ostegunarekin bilduko dira al-
kizako liburutegian eta martxoaren
8aren inguruko ekitaldiak prestatu-
ko dituzte. 

Bilera hauetan parte hartzeko
deia luzatu diete herritarrei Aizton-
do Zerbitzuen Mankomunitatetik.

Amasa-Villabonako
Udalak kartel lehiaketa
deitu du eta Aiztondon
bilera egingo dute

Martxoaren 8a
prestatzeko
ekitaldiak
burutzen ari dira
herriz herri 



Orendaingo Sorgina taldeko hainbat kide, atzo egindako saioaren une batean. I.G.L.

Feminismotik abiatuta, sortzen
IMANOL GARCIA LANDA 
ORENDAIN

Orendaingo Sorginak taldea
martxan jarri zenean ikusi
zuten oinarriak edo ezpalak

nolabait aurretik bazeudela, eta
poxpoloa behar zutela sua pizteko,
ekimen bat martxan jartzeko. Talde-
ko Maider Jauregik azaldu duenez,
«Amelia izan zen poxpolo hori». Hain
justu, Amelia Tziganuxek whatsapp
talde bat sortu zuen urrian eta gon-
bidapena luzatu bertan sartu zituen
emakumeei, Jauregik gogora ekarri
duenez: «Orendaingo emakumeok
elkarrekin biltzen hasteko deia egin
zuen. Baditugula hainbat egoera
eta istorio elkarbanatzeko moduko-
ak, eta gonbitea egiten zitzaigun
inongo konpromisorik gabe hitzordu
batera joateko». 

Horixe izan zen taldea martxan
jartzeko pizgarria. Aurretik, Tziga-
nux berak azaldu duenez, eraldake-
ta bat izan zuen: «Orain dela denbo-
ra bat, nik ez nuen nire burua femi-
nistatzat jotzen. Feminismoa
zerbait txarra zela pentsatzen nuen.
Horrela dela pentsarazten digute,
matxismoa bezain txarra dela. Ma-
txismoarekin parekatzea ez da ka-
sualitatea. Baina, denborarekin, in-
guruan nituen lagun batzuk hasi zi-
tzaizkidan esaten beraiek
feministak zirela. Nik ezagutzen di-
tut pertsona horiek. Badakit nolako-
ak diren, eta orduan konturatu nin-
tzen, pertsona horiek feministak ba-
ziren, feminismoa zerbait ona izan
behar zuela».

Feminismoaz informatzen hasi
zen eta «mundu berri bat» ezagutu
zuen. «Gero serioago hartu nuen
gaia, tailer batzuk egin nituen eta fe-
minismoaz ikasten hasi nintzen.
Baina zertarako ikasi hori dena,
gero ez badut inorekin elkarbanatu-
ko? Eta horregatik eman nuen pau-
soa, herriko ahalik eta emakume
gehienekin whatsapp talde bat osa-
tu eta hitzordu bat jartzeko». Tziga-
nuxek gaineratu duenez, «guretzat
oso esperientzia positiboa izaten ari
da, elkar ezagutzeko gune bat da,
baina beti ere feminismoaren ingu-
ruan, eta horrela aldarrikatzen
dugu. Orokorrean harrera ona izan
du taldeak, nahiz eta horrelakoetan
beti gertatzen den moduan, erresis-
tentzia bat ere sumatu dugun, eta
aurreritziak ere topatu ditugu.
Orain, gure ekintzekin eta dinamika-
rekin ari gara aurreiritzi horiek gain-
ditzen». 

Leire Lopez Goiburu taldeko kide-
ak azaldu duenez, «talde erabat ire-
kia da, eta bi astez behin elkartzen
gara Orendaingo eraikin berrian.
Mota guztietako emakumeak elkar-
tzen gara, adin ezberdinetakoak,

guztiak salduta daude: 70 pertsona
elkartuko dira. «Ez genuen espero
hainbeste jende elkartzerik, orain-
dik flipatzen ari naiz. Jendeak oso
ondo hartu du ekimena, eta baita
taldea bera ere», esan du Tziganu-
xek. «Ikusi da oso positiboa dela egi-
ten ari garena eta egingo duguna.
70 lagun gurea bezalako herri bate-
an eta gurea bezalako ekimen ba-
ten bueltan batzea, ez da nolanahi-
ko kontua», gaineratu du Jauregik.

Orendain bezalako herri batean
horrelako talde bat sortzeak, «per-
tsonalki ikaragarri aberasgarria da,
bakoitzaren jabetzean eta garapen
pertsonalean», esan du Lopez Goi-
buruk. «Talde bezala ikaragarria da
nola batzen gaituen eta elkartzen
gaituen, eta zer bizitza ematen dion
herriari eta nola ikustarazten duen
herri anitza dela, behar ezberdinak
identifikatzen ditu eta harreman
osasungarriagoak izaten eta erres-
petuan elkarbizitzen ikasten asko
laguntzen du».

Aurrera begira ere badituzte bes-
te ekimen batzuk. Batetik, otsaila-
ren 14rako hitzaldia antolatu dute,
San Valentin eguna dela probestuz,
«maitasun erromantikoaren gaiari
buelta bat emateko». Gero martxoa-
ren 8rako zerbait ere egingo dute,
tartean korrikan aritzeko talde bat
prestatzea. Bestalde, minbiziaren
prebentziorako tailer bat egin nahi
dute eta kulturaniztasunaren ingu-
ruko ekimen bat. 

eta feminismoarekin kontaktu ez-
berdina izan duena, edo bat ere ez.
Denok dugu elkarbanatzeko eta
ikasteko gogoa. Oso gune lagunkoia
da, lasaia, errespetuan oinarritzen
dena, bakoitzak bere zalantzak eta
bere ikuspegiak mahai gainean jar-
tzen ditu eta ez da inolako epaiketa-
rik egiten. Ideia guztiak dira ongi eto-
rriak». 

Saio bakoitzean, Tziganuxek bi-
deratuta, hainbat gai lantzen dira:
emakumeak historian, asertibita-
tea, autoestimua, sistema patriar-
kala nondik datorren...  Hamabi la-
gun inguruko taldea elkartzen da
saioetan. Horrez gain, Facebook-en
ere talde bat daukate, eta badago
saioetara joaterik ez izan arren, tal-
dearen jarduna sare sozialetik ja-
rraitzen dutenak.

Jauregik azaldu duenez, «eztabai-
da gutxi izaten dira, gehienok ikus-
puntu berdintsua baitugu, baina ze
gutxi konturatu izan garen gu priba-
tutzat jotzen ditugun zenbait egoera
edota bizipenek duten dimentsio
eta garrantzi publikoaz. Beraz, elka-
rrekin landu eta jorratu beharreko
gaiak direla horiek». 

Zarena Zarelako festa

Larunbat honetarako, Zarena Zare-
lako festa antolatu du Orendaingo
Sorginak taldeak. «Ideia nagusiena
da gauza onak esan eta eskertzea»,
zehaztu du Tziganuxek. «Beti gauza
txarrei buruz hitz egiten da, eta ga-
rrantzia gehiago eman behar zaio
alde positiboari, harremanak hobe-
to eraikitzeko». Jauregik gaineratu
duenez, «alde ezkorretan errepara-
tu baino, goazen elkartzen gaituzten

horien gainean hitz egitera eta lan-
tzera. Festaren aitzakia da 2015ak
eman dizkigunak eta gutako askok
jarri ditugun gauza horiek txalotu
eta batez ere 2016ari eskatzea gu-
gandik onena ateratzea. Horren
bueltan indarrak batu eta baikorta-
sun hori elkarbanatzea». 

Egitarauari dagokionez,
17:00etan hasiko da herriko hau-

rrentzako meriendarekin eta ekin-
tzekin, eta 2015ean jaio diren lau
haurrei ongi etorria egingo zaie.
19:30ean poteoa egingo da Oren-
daingo ostatuan eta gero afaria El-
txo elkartean. Bukatzeko, festa
egingo da, besteak beste, Xapre, tri-
kitilariarekin. 

Ekimenak arrakasta handia izan-
du eta dagoeneko afarirako txartel

Orendaingo Sorginak taldeak urrian hasi zuen bere ibilbidea; dozena
bat emakume elkartzen dira bi astez behin saioak eginez, feminismoa

oinarri hartuta; larunbaterako Zarena Zarelako festa antolatu dute

Alegialdea

IMANOL GARCIA LANDA ALEGIA

Izeberg eta Odolaren Mintzoa musi-
ka talde usurbildarrek kontzertua
emango dute larunbatean, Alegiako
Gaztetxean, 22:30ean hasita. Ur-
teurreneko ekitaldi sortaren ondo-
ren berriro ere kontzertu bat antola-
tu dute gaztetxean. «Urteurrena alde
batera utzita, eta aurreko bileretan
erabaki genuen hilean behin ekital-
diren bat egitea, horrela behintzat
gaztetxean mugimendua izateko»,
azaldu du Iñigo Ormazabal gaztetxe-
ko kideak. 

Larunbateko kontzertua doan
izango da, eta hori nabarmendu du
Ormazabalek: «Gaztetxearen leloa
da ahal den jende gehien joatea ber-
tara, eta, beraz, ahal den eskuraga-
rriena jartzen saiatzen gara. Taldee-
kin hitz egin genuen eta akordio ba-
tera iritsiz, emanaldia doan izatea
pentsatu genuen. Azkenean jende
gehiago etortzeko aitzakia ere
bada, eta guk hori nahi dugu».

Gaztetxeak 28. urteurrena ospa-
tu berri du, abenduan eta urtarrila-

ren hasieran, eta balantzea egitera-
koan «oso gustura» daudela esan du
Ormazabalek: «Aurretik ere antola-
keta oso ona izan zen, abendua iritsi
aurrekoa, eta gero ekitaldi guztietan
ere bere fruitua eman du. Azkenean,
etorritako jendearen aldetik oso
gustura gaude, erantzuna aparta
izan da eta. Ia ekitaldi guztietan,
guztietan ez esateagatik, jende
asko etorri da eta giroa ere oso ego-
kia izan da. Balantzea egiterakoan
oso gustura gaude, eta harro ere
bai, hilabetek ematen dizkizun lan
bat da hori, eta horrela ateratzea
ekitaldi guztiak oso harro sentitu
gara».  Aurrera begira ekitaldi gehia-

Urteurreneko ekitaldien
ondoren, kontzertuak 
Alegiako Gaztetxean bi
musika talderekin
kontzertua, doan,
larunbatean

Larunbateko emanaldien kartela. ATARIA

go antolatzeko indarra ematen due-
la horrelako lana egin eta horrelako
erantzuna jasotzeak gaineratu du
Ormazabalek.

Gazte Eguna

Martxorako beste ekimen garrantzi-
tsua antolatu dute gaztetxean: Gaz-
te Eguna. «Alegiako Gaztetxeak ne-
rabeei errespetu pixka bat sartzen
die, eta bertara joateko zailtasunak
izaten dira. Guk ere izan genituen
eta gure aurreko belaunaldiak ere»,
esan du Ormazabalek. «Azkenean,
horma hori puskatzeko asmoz Gaz-
te Eguna antolatzea pentsatu dugu
gaztetxearen barruan, eta horrela
ikus dezaten nerabeek ateak zaba-
lik dituztela edozein unetan parte
hartzeko, eta gaztetxearen parte di-
rela ere sentitzeko». 

Martxoaren 19an izango da Gaz-
te Eguna, Astea Santuaren aurreko
larunbatean. Egun guztiko jaialdia
antolatzen ari dira. «Ardura handie-
na gazteei beraiei uztea proposatu
diegu, haiek ere lan pixka bat egin
dezaten, eta egun guztiko egitaraua
sortu eta moldatu dezaten beraien
kabuz». Bazkaria izango dela eraba-
kita dago, eta gauean egingo den
kontzertuan ariko den taldeetako
bat Kataluniako Lagrimas de San-
gre izango da.

AlegialdeaAlegialdea

Baratze publikoen
inguruko bilera, bihar 

IKAZTEGIETA. Ikaztegietako Udalak
baratze publikoak ezartzeko asmoa
duela jakinarazi du. Baratze publiko
horien proiektua aurkezteko bilera
bat egingo da bihar, hilak 21,
19:00etan, Ikaztegietako udaletxe-
an. Baratze publikoetan interesa du-
ten herritarrei bertara azaltzeko
deia egin diete udaletik. 

Amuarrain elkarteak,
urteko bilera orokorra

AMEZKETA. Ugarteko Amuarrain
kultura elkarteak urteko bilera oro-
korra egingo du etzi, hilak 22,
20:30ean. Bertan 2015eko diru
kontuak azalduko dira, eta horrez
gain beste hainbat gai jorratuko
dira, tartean zuzendaritza taldearen
aldaketa. Derrigorrezkoa da bazki-
deentzat bilerara azaltzea.

Deialdia, Santa Ageda
bezperan ateratzeko

BIDANIA-GOIATZ. Aurten ere Santa
Ageda bezperan, hau da, otsailaren
4ean,  kantuan ateratzeko asmoa
dute Bidania-Goiatzen. Entseguak
egingo dituzte hilaren 21 eta 28an,
21:00etan, erabilera anitzeko ge-
lan. Kantuan ibili ondoren, afaria
egingo dute, eta izena emateko az-
ken eguna hilaren 25a izango da.

I. GARCIA LANDA BIDANIA-GOIATZ

Brasilen jaioa, leku askotan ibili da
Gerson Ramos, eta bere egungo gel-
tokia Goiatz da. Bertako Dendale os-
tatuaren ardura hartu du orain hila-
bete eta erdi. «Lagunen bidez iritsi
naiz hona», esan du Ramosek. «Urte
asko daramatzat ostalaritzan. Loka-
lak izan ditut Katalunian, Teneri-
fen... Lagunen bitartez jakin nuen
Dendale ostatuaren kudeaketa
lehiaketara atera zela, lehiaketara
aurkeztu eta hona iritsi naiz». 

Bidania-Goiazko Udalaren jabe-
tzakoa da Dendale ostatua. Taberna
eta jangela ditu, eta goiko pisuan
etxebizitza bat, ostatuaren ardura
hartzen duenaren erabilerarako.
Ramos bera bakarrik aritzen da zer-
bitzua ematen, eta asteburuetarako
laguntzaile bat izaten du. 

Eguneko menua du astean zehar,
eta gero asteburuari begira menua
berezi bat du eta baita sagardotegi
menua ere. «Nahiko ondo funtziona-
tzen ari da», esan du Ramosek». Gai-
nera garbi dago horrelako leku bate-
an ez baduzu asteburuetan lan egi-

ten, astean zeharreko lanarekin oso
zaila dagoela aurrera egitea». 

Orain oinarrizko elikagaiekin eta
sukaldaritzarekin ari dela dio Ramo-
sek. «Mugimendu gehiago izaten
hasten bada, aukera gehiago eman-
go ditugu menuan. Ni neu Gipuzkoa-
ko lan egiteko moduarekin egoki-
tzen ari naiz. Zonalde bakoitza mun-
du bat da. Adibidez, ez nuen
ezagutzen hamaiketakoa zer zen,
eta, beraz, niretzako erronka bat da,
eta ikasten noa». Ramosek hainbat
sukaldaritza mota ezagutzen ditue-
la dio: italiarra, frantsesa, brasilda-
rra... «Ikusten dut herri txikietan es-
kaera eta eskaintza murritzagoa iza-
ten da, jendeak ohitura jakin batzuk
ditu. Beraz, menu mota horretara
egokitzen ari naiz, bertako bezeroek
eskatzen dutenera, eta gero espero
dut aukera izatea beste produktu
batzuk eta beste sukaldaritza ba-
tzuk eskaintzeko. Azken finean,
urte guzti hauetan ikasten joan nai-
zena eskaintzeko aukera izatea». 

Ostatuaren izenari lotura eginez,
zenbait produktu erosteko aukera
eskaintzen du Ramosek. «Oinarriz-
ko elikagaiak ditu, tartean ekologi-
koak, eta etxerako produktuak ere
bai. «Eskaeraren arabera ere joango
gara eskaintza zabaltzen», esan du
Dendale ostatuaren arduradunak.

Sukaldari brasildar
bat Goiatzen
Gerson Ramosek hartu
du Goiazko Dendale
ostatuaren ardura 

Gerson Ramos, Dendale ostatuko tabernan. I.G.L.

Urtarrilak 24, igandea

Ordutegia:

• 11:30. Gizonezko infantilak
(2002-03). 2 itzuli luze. 2.800
metro.
• 11:45. Emakumezko infanti-
lak (2002-03). Itzuli motz eta
luze bat. 1.950 metro.
• 12:00. Gizonezko alebinak
(2004-05). Itzuli luze bat. 1.400
metro. 
• 12:15. Emakumezko alebinak
(2004-05). Itzuli luze bat. 1.400
metro.
• 12:25. Gizonezko benjaminak
(2006-07). Bi itzuli motz. 1.100
metro.
• 12:35. Emakumezko benja-
minak (2006-07). Bi itzuli motz.
1.100 metro.
Irteera eta helmuga: Tolosako
San Frantzisko pasealekua.
Antolatzailea:

Tolosako Ero Etxe Elkartean. 

Datuak

Iaz 700 haur inguruk hartu zuten parte Ero Etxe Elkartearen Krosean, Tolosan. JONE AMONARRIZ

ASIER IMAZ TOLOSA

XIX. Ero Etxe Elkartearen krosa igan-
dean izango da. 700 haur inguru es-
pero dituzte irteera puntuan. Urrian
hasi ziren prestaketa lanekin, eta
egunean bertan lan egitea tokatuko
zaie, baina Aitor Saezek dioen beza-
la, «gozatu egiten dugu; umeen alai-
tasun hori ikustea polita izaten da
denontzat». 

Saez Ero Etxe Elkarteko kidea da,
eta aste honetan, krosa atontzen ari
dira, azken gauzak lotuz: «Egural-
diari begira ere bagadue. Esaten du-
tenez hotz egingo du, baina ez du
euririk egingo. Guretzat hori da ga-
rrantzitsuena. Hotza egiten baldin
badu arropa gehiagorekin ateratzen
zara. Ura baldin badago, ordea, hau-
rrak busti eta blai eginda jartzen
dira. Ez da hain ikusgarria izaten». 

Aurtengo edizioa prest egoteko
Ero Etxekoak urrian jarri ziren lane-
an. Hainbat bazkide elkartu eta gau-
zak zehazten hasten direla dio Aitor
Saezek: «Gauzak mugitzen hasten
gara, babesleak izan edo beste la-
nak izan. Gero bi astez behin edo as-
tero elkartzen gara; bost bazkide in-
guru. Bakoitzak bere ardurak edo la-
nak hartzen ditu, eta badaki zer egin
behar duen. Ondoren denok elkartu
eta lotu egiten ditugu». Egunean ber-
tan, aldiz, 80 lagun ibiltzen dira la-
nean; elkarteko bazkide eta euren
ingurukoak. Guztien beharra izaten
dute, izan ere, lasterketa arrakasta-

tsua da Ero Etxe Elkarteak antola-
tzen duena; tradizio handikoa. «Iaz
700 haur inguruk hartu zuten parte.
Aurten ere antzeko zenbakiak espe-
ro ditugu», dio Saezek. 

Azken hilabete hauetan buruan
gauza mordoa izaten dute antola-
tzaileek, baina egunean bertan ar-
durak ez dira txikitzen. Hala eta guz-
tiz ere, haurrak formal ibiltzen direla
onartu du tolosarrak: «Irteeran ur-
duritasun punttu batekin egoten
dira, baina gurekin oso ondo porta-
tzen dira». 

Tradizio handiko krosa

Urteroko ibilbidea izango du Ero
Etxe Elkartearen Krosak. Irteera eta
helmuga San Frantzisko paseale-
kuan egongo dira, pilotalekuaren
aurrean. Bi itzuli daude: motza eta
luzea. Eta adinaren arabera, korri-
kalari txikiek bata edo bestea egin
beharko dute. 

Guztira hiru mailatan irtengo dira
korrikalariak, eta lehen hirurek do-
mina eta txapela bezalako sariak ja-
soko dituzte. Hala eta guztiz ere, hel-
mugara iristea lortzen duten guztiek
izango dute oroigarria. 

Ohiturari jarraituz, aurten ere es-
kualdeko ikastetxe guztiak egongo
dira ordezkaturik Tolosan. Lanketa
hori nola egiten duten azaldu du Ai-
tor Saez tolosarrak: «Gimnasiako ar-
duradunekin elkartzen gara, eta ba-
koitzari bere dortsalak ematen diz-
kiogu. Udaletxearen bidez beraiek
deitzen digute eurekin elkartzeko.
Erraztasun handia ematen digute,
eta hor nabaritzen da 29 urte dituen
lasterketa bat dela. Gu euren atzetik
ibili beharrean, lanketa bat egina
dago, eta guztiz eskertzekoa da». 

Haurren alaitasun hori ikustea
polita izaten delako, igandean
Ero Etxe Elkartearen krosa 

Infantilena izango da
lehen lasterketa,
11:30ean; ondoren,
bost gehiago

Adin horietako haurrekin lanean
ibiltzea, gainera, berezia izaten da;
umeek transmititzen duten alaita-
sunagatik. Eta lanketa hori modu
berezian egiten dutenez Ero Etxeko-
ek, «eskola mailan», eskertzeko
arrazoiak pilatu egiten dira krosaren
antolatzaileentzat. 

Azkenik, Ero Etxetik parte hartzai-
leak animatzearekin batera, krosa
ikustera gerturatzeko ere eskatu
dute; lasterketari jai giroa gehitzeko
asmoz. Hitzordua jarria dago: igan-
dea, 11:30etik aurrera. 

Sebasi eskainitako
hiru puntuak!

Aste berri batean geunden, helburu berriak lortzeko asmoz, eta ho-
rretarako, azken porrota ahaztu eta burubelarri prestatu behar ge-

nuen asteburuko partida, Allerruren aurkakoa.
Partida hau ez zen nolanahikoa, izan ere, alde batetik, Sebasen urte-

ak ospatzeko ez zegoen modu egokiagorik garaipena berari eskain-
tzea baino, eta hori buruan genuela, gogor berotu eta partida irabazte-
ko asmoz zelaira atera ginen. Lehenengo zatian Alazne eta Oihanaren
golei esker, markagailuan aurretik jarri ginen, baina gure akats batzuk
medio, kanpokoen berdinketa iritsi zen, lehen zatia honela amaituz.

Atsedenaldian, entrenatzaileek pilak jarri zizkiguten eta guk jarrera
egokia jarriz gero irabazi genezakeela esan ondoren, oraindik ere gogo
gehiagorekin atera ginen. Hasi eta berehala ohartu ginen lasaiago jo-
katuz gauzak ateratzen zirela, eta 6-2 aurretik jartzea lortu genuen. 

Markagailu honekin eta dena ondo zihoala ikusirik, iritsi zen azkene-
an une aproposa: Miraren debuta lesio zail baten ondoren. Txalo arte-
an jaso genuen eta ba al dago debutaren egunean gola sartzea baino
zerbait ederragorik? Debut bikaina eta 7-2koarekin denak gustura Se-
basen bonbak jatera.

MIREIA IGARTUA

TOLOSA CF 

Irudia Tolosa

Benjaminak eta Arteaga, zelaian

Emaitzak albo batera utzita, asteburu berezia eta pozgarria izan da
Tolosa CF-entzat. Alde batetik, Mirari Arteagak berriro futbolean joka-
tzeko aukera izan zuen, ligamentu gurutzatuak hautsi ondoren. Bes-
tetik, Tolosa CF-eko benjaminek euren lehen partida jokatu zuten.
Emaitza: Intxaurdi 2-Tolosa CF 9. ATARIA

ERREDAKZIOA

Asteburuan Gipuzkoako Txapelketa
jokatu da Azpeitian, eta eskualdkeo
igerilariak bertan izan dira. 

Villabona eta Tolosako igerilari in-
fantilak bakarkako zein erreleboeta-
ko hainbat domina eskuratuta itzuli
dira. Absolutu mailako gazteak be-
rriz maila handiko lehiaketa egin
dute eta euren denbora onenetan
lehiatu dira. Hauek ere erreleboka
lan oso politak egin dituzte, 100 eta
50 metrotako errelebo ikusgarriak

egin dituztelarik. Bakarkako sailka-
penean, asteburu osoko emaitzak
kontuan hartuz osatutako sailkape-
nean, Iosu Carrera eta Marta Alonso
tolosarrak Gipuzkoako hirugarren
sailkatu dira.

Sailkapen absolutuan berriz muti-
lak bigarren, neskak laugarren eta
mistoan berriz hirugarren egin dute
taldeko nagusiek. Bi aste hauetan
Iruñean jokatuko den junior mailako
txapelketan eta Tolosan ospatuko
den Euskal Herriko infantil mailako
txapelketan zentratuta lan egitea
dagokio taldeari eta oraindik txapel-
keta hauetarako gutxienekoak lortu
ez dituztenak asteburu honetan La-
sarten izango dute aukera.

Gipuzkoakoan
emaitza politak
Gutxieneko markak
lortzeko Lasarten izango
dute aukera igerilariek



GAUR

Tolosa

Egunekoa:
Bnegoetxea, E. Kale nagusia, 7 
Telefonoa: 943 67 06 48. 
Gauekoa:
Morant, R. Zabalarreta, 1. 
Telefonoa: 943 67 38 49.

Tolosa: 687 410 082. tolosa@ataria.info 
Villabona-Aiztondo: 687 410 022. villabona-aiztondo@ataria.info
Anoetaldea: 687 410 022. anoetaldea@ataria.info
Ibarraldea: 687 410 118. ibarraldea@ataria.info  
Alegialdea: 687 410 034. alegialdea@ataria.info  

Ataria-k 
Bai 
Euskarari 

Tolosaldeko
gizarte 
eragileak

12:30. Onein
13:30. Gaurkoan Tolosaldetik 
17:30. Gaurkoan Tolosaldetik
21:30. Gaurkoan Tolosaldetik
22:00. Ertzak. Kartzela: 
Zigorra espetxe barruan 
bukatzen al da?
23:00. Ur eta lur
23:30. Gaurkoan Tolosaldetik

GAUR

Hego-mendebaldeko hai-
zea nagusituko zaigu, horre-
kin tenperatura zertxobait altuago
geratuko da (12-13 gradu). Erdi
eta goi mailako hodei dezente
izango dira baina aitzakia gutxi
izango da, nahiko giro lasaia izan-
go dugu. 

BIHAR 

Eguraldi garbiagoa izan-
go dugu, 14-15 graduko
maximak izango ditugu.
Hau da, tenperatura epela urte sa-
soi honetarako. Zeruari dagokio-
nez, aitzakia gutxi, behe-laino pun-
tu bat izango dugu, baina behe-lai-
noa jaso ostean, erdi eta goi
mailako hodeiak izangodira , giro
atsegina eta polita izango dugu.
Joerari dagokionez eguraldiak
egonkortzera egingo du. 

IKER IBARLUZEA

TOLOSALDEKO ATARIAK ez du bere gain
hartzen egunkarian adierazitako 

esanen eta  iritzien erantzukizunik.

DEIALDIAK
ANOETA. Kz Gunean dinamiza-
tzailearen bisitaldia izango da ,
11:00-13:00 bitartean.
BIDANIA-GOIATZ. Enzo Zavatta
ikuskizuna. Zirkoa, arratsaldeko
17:00etan. 
TOLOSA. Kaukasorako bidaia-
ren berri ematen Bidaiarien Txo-
koan, 20:00etan. 

JON MIRANDA TOLOSA

TOLOSALDEKO ATARIA-k sustatu eta Hari-
tuz Bertsozaleen elkarguneak gauza-
tuta, abian da bertsoari buruzko irra-
tsaio berria, Imanol Artolak gidatuta.
Iragan igandean estreinako saioan,
Felix Irazustabarrena alegiarra izan
zuen gonbidatu. Irratsaioaz gozatze-
ko paradarik izan ez zutenek gaurko-
an izango dute aukera berria, iluntze-
ko 20:00etan (H)ari naizela irra-
tsaioa entzungai izango baita berriro
107,6an eta Aiztondon 105,0 fm-an.

Imanol Artola Felix arduratuko da
saioa gidatzeaz: «Hemen Tolosalde-
an antolatzen diren bertso saioei ja-
rraipena egingo diegu bereziki. Saio
horietan egon eta han jasotakoak
emango ditugu irratsaioan». Bertso-
zale Elkartearekin gauzatutako hi-
tzarmenari esker, beste eskualdeeta-
ko bertso saioetan entzundakoak
ere ekarriko dituzte eskualdeko uhi-
netara. «Pixkanaka forma hartzen jo-
ango da saioa, baina printzipioz ber-
tso historikoei egingo diegu tartea as-
tero eta gonbidatu bat ere ekarri nahi
genuke estudiora, berarekin batera,
bertsoak komentatzeko». Astero ATA-
RIA aldizkarian bertan Harituzeko ki-
deek prestatzen duten bertsoa en-
tzuteko aukera ere izango da (H)ari
naizela-n eta aurrera begira bertso
jarriak musikaz lagunduta emateko
asmotan dira.

‘(H)ari naizela’, bertsoaz
gozatzeko saio berria
‘Ataria’ irratian igandean
eskaini zen lehen
irratsaioa, gaur
errepikapena izango da

‘Ataria’ irratiko mikrofonoetan Imanol Artola eta Felix Irazustabarrena. I. TERRADILLOS

‘Ataria’ irratiko mikrofonoetan Imanol Artola eta Felix Irazustabarrena.

09:00-11:00: Pasahitza

albisteak, ekokultura, 
Tolosaldea Garatzen, 
Joxemi Saizar Kale kantoitik,
errezeta, lehiaketa eta
Antton Telleriaren eskutik 
eguneko abestia.
11:00-12:00. Eutsi goiari!

kirol albisteak.
12:00-13:00. Entzuteko jaioak 

16:00-18:00. Zebrabidea.
18:00-20:00. Goizeko saioak 
utzitako onena.
20:00. (H)ari naizela. Bertso
irratsaioa.

ATARIA-k sustatu eta Harituz Ber-
tsozaleen Elkarguneak gauzatuko
duen irratsaioak, Euskal Herriko
Bertsozale Elkartearen babesa du.
Jon Agirresarobe elkarteko susta-
pen eragilearen hitzetan, «aspaldi
honetan gutxitu egin da tokiko
hedabideetan ber tsolaritzaren
jarraipena egiten duten irratsaio eta
bestelakoak eta elkartetik badugu
asmoa horiek bultzatzeko». Baliabi-
deak bideratu eta horretarako eta
erraztasunak emango dituzte Xen-
pelar Dokumentazio Zentroaren
bitartez beste eskualdeetan graba-
tutako saioak Harituzekoen esku-
tan jartzeko. «Tolosaldean, orain,
abiatzen dugun bidea, beste

eskualdeetako medioentzat adibide
eta eredu izatea espero dugu».

Beraz, ATARIA irratian, igandean,
14:00etan hasita entzun ahal izango
da (H)ari naizela eskualdeko bertso-
laritzari buruzko irratsaioa. Asteazken
iluntzetan, 20.00etatik aurrera erre-
pikatuta eskainiko da. Gaur beraz, le-
henengo irratsaioaren errepikapena
izango dute entzuleek uhinetan. Eta
hurrengo igandean berriz, bigarren
saioan, larunbateko Ataria Bertso
Jaialdia izango du hizpide. Amaia Agi-
rrek gidatuta sei bertsolarien lanak
entzungai izango dira: Andoni Egaña,
Beñat Gaztelumendi, Unai Iturriaga,
Maialen Lujanbio, Aitor Mendiluze eta
Unai Mendizabal Mendi.


